
  
  

शिक्षा सहायता की आवश्यकता वाले बच्चे और किशोर

प्रीलिम्स के लिये:
एजुकेशन कैन नॉट वेट (ईसीडब्ल्यू), यूनेस्को। 

मेन्स के लिये:
वैश्विक शैक्षिक प्रणाली की स्थिति। 

चर्चा में क्यों?  
आपात स्थिति और लंबे समय तक चलने वाले संकटों में शिक्षा के लिये संयुक्त राष्ट्र वैश्विक कोष , एजुकेशन कैन नॉट वेट (Education Cannot Wait-
ECW) द्वारा एक रिपोर्ट जारी की गई, जो बताती है कि संकट से प्रभावित स्कूली बच्चों की संख्या जिन्हें शैक्षिक सहायता की आवश्यकता है, वर्ष 2016 में
अनुमानित 75 मिलियन से बढ़कर 222 मिलियन हो गई है।।. 

// 

रिपोर्ट की प्रमुख विशेषताएंँ: 
अध्ययन इंगित करता है कि कम-से-कम 78.2 मिलियन बच्चें स्कूल से दूर हैं और करीब 120 मिलियन बच्चे स्कूल जाते हैं, लेकिन वे गणित पढ़ने में
न्यूनतम दक्षता हासिल करने में सक्षम नहीं हैं। वास्तव में, प्राथमिक या माध्यमिक शिक्षा प्राप्त करने वाले दस बच्चों में से केवल एक ही वास्तव
में इन दक्षता मानकों को प्राप्त कर रहा है। 
विश्लेषण इंगित करता है कि स्कूल से बाहर संकट से प्रभावित बच्चों में से 84% व्यापक संकट वाले क्षेत्रों में रह रहे हैं। इनमें से अधिकांश
उन देशों में हैं, जिन्हें विशेष रूप से ECW के ग्राउंड-ब्रेकिंग बहु-वर्षीय निवेश के माध्यम से लक्षित किया गया है, जिसमें अफगानिस्तान, कांगो
लोकतांत्रिक गणराज्य, इथियोपिया, माली, नाइजीरिया, पाकिस्तान, सोमालिया, दक्षिण सूडान, सूडान और यमन शामिल हैं। 
यूक्रेन में युद्ध अधिक बच्चों को स्कूल की पहुँच से बाहर कर रहा है, हाल के अनुमानों से संकेत मिलता है कि संघर्ष ने 5.7 मिलियन स्कूली आयु वर्ग
के बच्चों को प्रभावित किया है। 
संकटग्रस्त क्षेत्रों में रहने वाले लगभग 119.6 मिलियन बच्चे स्कूल गए लेकिन गणित पढ़ने में न्यूनतम दक्षता हासिल नहीं की। 
#222 मिलियन ड्रीम्स: इस दबाव वाले वैश्विक शिक्षा संकट का जवाब देने के लिये, ECW और रणनीतिक साझेदारों ने जिनेवा
में #222MillionDreams संसाधन जुटाने का अभियान शुरू किया। 
अभियान दानदाताओं, निजी क्षेत्र, परोपकारी फाउंडेशनों और उच्च निवल मूल्य वाले व्यक्तियों से ECW के निवेश को बढ़ाने के लिये

तत्काल अधिक संसाधन जुटाने का आह्वान करता है , जो पहले से ही 40 से अधिक संकट-प्रभावित देशों में 5 मिलियन से अधिक बच्चों को
गुणवत्तापूर्ण शिक्षा प्रदान कर रहे हैं। 

एजुकेशन कैन नॉट वेट (ECW): 
परिचय: 

यह आपात स्थिति और दीर्घकालिक संकट की स्थिति में शिक्षा हेतसुंयुक्त राष्ट्र का वैश्विक और कई बिलियन डॉलर की राशि वाला
कोष है। 
यह यूनिसेफ के वित्तीय, मानव संसाधन और प्रशासनिक नियमों और विनियमों के तहत प्रशासित है लेकिन इसके ऑपरेशनों का संचालन
अपनी स्वतंत्र शासन संरचना द्वारा किया जाता है। 

मिशन: 
ECW संकट से प्रभावित लाखों बच्चों और युवाओं की शैक्षिक आवश्यकताओं को पूरा करने के लिये अधिक-से-अधिक साझा राजनीतिक,
परिचालन एवं वित्तीय प्रतिबद्धता के सृजन हेतु काम करता है, तथा अधिक तेज़, कनेक्टेड व त्वरित प्रतिक्रिया पर ध्यान केंद्रित करता है
जो संवहनीय शिक्षा प्रणाली हेतु मानवीय-विकास की निरंतरता को आधार बनाता है।  

स्रोत: डाउन टू अर्थ 

